
Артыкул раскрывае асаблівасці сістэмы дадатковай адукацыі з мэтай вызначэння  
магчымасцей д ля  ўкаранення графічнай падрыхтоўкі, якая з ’яўляецца неабходнай умовай  
фарміравання графічнай культуры і разам з тым развіцця абстрактнага мыслення, творча- 
га патэнцыялу, прасторавых уяўлен н яў  вучняў, у  навучальны працэс.

Уводзіны
Сучасны этап развіцця сістэмы адукацыі абумоўлены сацыяльна-эканаміч- 

нымі працэсамі ў грамадстве, а менавіта паскарэннем тэмпу тэхналагічных, 
інфармацыйных і камунікатыўных пераўтварэнняў у жыцці грамадства, наву- 
кова-тэхнічным прагрэсам. У сувязі з гэтым да ўстаноў адукацыі прад’яўляюц- 
ца новыя патрабаванні з мэтай павышэння якасці навучання. Менавіта ад зме- 
сту адукацыі залежыць інтэлектуальнае і эмацыянальнае развіццё маладога 
пакалення, фарміраванне яго каштоўнасных арыентацый, сацыяльных, этыч- 
ных і эстэтычных ідэалаў, авалоданне вопытам творчай дзейнасці і прафесій- 
нага самавызначэння.

Пры гэтым асаблівая ўвага павінна надавацца павышэнню прафесійнага ўзроў- 
ню маладых спецыялістаў, фарміраванню ў іх патрэбы да самаадукацыі, уменню 
арыентавацца ў патоку інфармацыі, прымаць самастойныя рашэнні; наяўнасці твор
чай, прафесійнай, у тым ліку графічнай, граматнасці; уменню бачыць перспектывы 
і генерыраваць ідэі, знаходзіць шляхі іх рэалізацыі і планаваць уласную дзейнасць.

Пошук мадэлей навучання, якія адпавядаюць узроўню сусветнай адукацый- 
най прасторы, актывізуе даследаванні, накіраваныя на раскрыццё патэнцыялу 
дзіцяці, развіццё разнастайных здольнасцей, адной з якіх з ’яўляецца здольнасць 
да ўспрымання, апрацоўкі і выкарыстання графічнай інфармацыі. У сучасным 
свеце інфармацыйных тэхналогій немагчыма абысціся без ведання графічных 
навук, умения арыентавацца ў вялікім аб’ёме графічнай інфармацыі. У гэтых 
умовах вялікае значэнне адводзіцца графічнай падрыхтоўцы вучняў.

Графічная падрыхтоўка ёсць працэс авалодання графічнай мовай, якая вы- 
карыстоўваецца ў навуцы, тэхніцы, вытворчасці, будаўніцтве, дызайне і іншых 
галінах дзейнасці. Неабходнасць графічнай адукацыі ў цэлым дыктуецца не толькі 
сучаснымі патрабаваннямі вытворчасці, але і роллю графічных дысцыплін у 
развіцці тэхнічнага мыслення і пазнавальных здольнасцей вучняў.

Тэарэтычныя пытанні графічнай падрыхтоўкі вучняў, праблемы вучэбна- 
пазнавальнай дзейнасці ў працэсе вывучэння графічных дысцыплін разглядаліся

такімі вучонымі-метадыстамі, як А.Д. Бацвіннікаў, Ю.П. Бежэнар, Я.А. Васілен- 
ка, У.М. Вінаградаў, У.А. Гервер , С.А. Гуцановіч, А.Ф. Журба, Ю.Ф. Катханава, 
Л.М. Каваленка, А.А. Паўлава, Б.В. Пальчэўскі, І.А. Ройтман, Т.І. Рыбакова,
І.М. Разанцава, Л.М. Фурман, Г.Ф. Хакімаў, Л.С. Шабека, У.У. Ш лыкаў 
і інш.

Аднак графічная падрыхтоўка вучняў і студэнтаў на сённяшні дзень мае 
пэўныя праблемы і патрабуе сучасных спосабаў іх вырашэння.

Умовамі паспяховага авалодання тэхнічнымі ведамі з ’яўляюцца ўменне чы- 
таць чарцяжы і веданне правілаў іх выканання і афармлення. Чарцёж з ’яўляецца 
адным з галоўных носьбітаў тэхнічнай інфармацыі, без якой не абыходзіцца ні 
адна вытворчасць. Працэс авалодання чарцяжом як сродкам выказвання тэхніч- 
най думкі і вытворчым дакументам пачынаецца яшчэ ў школе з вывучэння прад- 
мета “Чарчэнне”, а затым развіваецца і замацоўваецца ў тэхнічных ВНУ і ССНУ 
пры вывучэнні дысцыпліны “Начартальная геаметрыя і інжынерная графіка”. 
У сусветнай практыцы вывучэнне прадмета “Чарчэнне” ўваходзіць у змест аду- 
кацыі як яе неад’емная частка [1].

Наша краіна не выключэнне: прадмет “Чарчэнне” прысутнічае ў школьнай 
праграме ўстаноў агульнай сярэдняй адукацыі Беларусі. Але скарачэнне часу на 
яго вывучэнне негатыўна адбілася на якасці геаметра-графічнай падрыхтоўкі 
вучняў і студэнтаў шэрагу спецыяльнасцей ВНУ. Такое стаўленне да прадмета 
ўжо прывяло да значнага зніжэння ўзроўню тэхнічнага, прасторавага і творчага 
мыслення школьнікаў, з чым цяпер сутыкаюцца выкладчыкі тэхнічных ВНУ на 
занятках з першакурснікамі.

Пра гэта сведчыць даследаванне В.У. Малахоўскай па вызначэнні стану ге- 
аметра-графічнай падрыхтоўкі вучняў. У ходзе праведзенага даследавання былі 
зроблены вывады, што ў працэсе школьнай падрыхтоўкі па прадмеце “Чарчэнне” 
закладзена пэўная база асноўных ведаў, уменняў і навыкаў, якія неабходна раз- 
віваць і паглыбляць пры навучанні ў ВНУ. Пры гэтым веды выпускнікоў уста- 
ноў агульнай сярэдняй адукацыі часцей з ’яўляюцца фрагментарнымі і бессістэм- 
нымі. Большасць першакурснікаў аказаліся няздольнымі прааналізаваць чарцёж 
нетыповага аб’екта і скласці цэласнае ўяўленне пра яго, не кажучы ўжо пра 
чарцяжы тэхнічных дэталей. Акрамя гэтага, выяўлены невысокі ўзровень раз- 
віцця прасторавых уяўленняў выпускнікоў устаноў агульнай сярэдняй адукацыі 
[2]. Менавіта ў працэсе графічнай дзейнасці ў школьнікаў развіваюцца прасто- 
равыя ўяўленні, якія дазваляюць аперыраваць прасторавымі вобразамі, відазмя- 
няць іх канструкцыю і велічыню. Далей на гэтай аснове эфектыўна фарміруюц- 
ца прафесійныя здольнасці да тэхнікі, будаўніцтва, архітэктуры.

Важнасць звароту да абазначанай праблемы дыктуецца наступнымі аспек- 
тамі:

• Аналіз адукацыйнай сітуацыі ў грамадстве паказвае досыць нізкі ўзровень 
графічных ведаў у выпускнікоў школ і першакурснікаў ВНУ (на прадмет “Ч ар
чэнне” ў школе адводзіцца мінімальная колькасць гадзін).

• Дастаткова вялікія магчымасці знакавых сістэм у перадачы інфармацыі 
вызначаюць хуткасць і якасць яе засваення, запамінання і выкарыстання вуч- 
нямі ў працэсе навучання.

• Графіка ляжыць у аснове сучасных метадаў і форм навучання, што патра
буе неабходнасці пошуку эфектыўных спосабаў арганізацыі вучэбна-пазнаваль- 
най дзейнасці вучняў з прымяненнем дзейсных метадаў і сродкаў навучання для 
рэалізацыі задач развіцця графічнай культуры асобы.Эл

• Графічная культура з ’яўляецца магутным сродкам-камунікацыі асобы, раз- 
віцця мыслення, творчых і пазнавальных здольнасцей, прасторавага ўяўлення, 
практычных уменняў і навыкаў.

У сувязі з гэтым узнікае неабходнасць далейшага ўдасканалення методыкі 
выкладання як прадмета “Чарчэнне” ва ўстановах агульнай сярэдняй адукацыі, 
так і цыкла графічных дысцыплін вышэйшай школы.

Цалкам іншы выхад з сітуацыі, якая склалася, уяўляецца ва ўкараненні гра- 
фічнай падрыхтоўкі ў навучальны працэс устаноў дадатковай адукацыі.

Мэта даследавання -  вызначыць магчымасці і перспектывы ўкаранення гра- 
фічнай падрыхтоўкі вучняў у сістэму дадатковай адукацыі.

Матэрыялам для напісання артыкула паслужылі навуковыя працы айчын- 
ных і замежных вучоных, якія тычацца праблем графічнай падрыхтоўкі наву- 
чэнцаў і магчымасцей дадатковай адукацыі ў навучальным і выхаваўчым працэ
се. Рэалізаваны метады параўнальна-супастаўляльнага аналізу, абагульнення, 
сістэматызацыі, метады пабудовы тэарэтычных ведаў, аналіз навуковай і навуко- 
ва-метадычнай літаратуры.

Асноўная частка
Задача абнаўлення сістэмы агульнай сярэдняй адукацыі прыводзіць да не- 

абходнасці па-новаму зірнуць на месца і ролю ў сучаснай школе дадатковай 
адукацыі. Практыка паказвае, што гэты від адукацыі на тым узроўні, якога ён 
дасягнуў сёння, мог бы стаць незаменнай складанай часткай працэсу навучання 
ў агульнаадукацыйнай школе.

Дадатковая адукацыя з ’яўляецца:
-  асаблівай адукацыйнай прасторай, дзе ажыццяўляецца спецыяльная наву- 

чальна-выхаваўчая дзейнасць па развіцці навучэнцаў, пашыраюцца магчымасці 
набыцця індывідуальнага практычнага вопыту;

-  нефармальнай “надбудовай”, прызначанай для ўзмацнення прагматычнай 
функцыі базавай адукацыі;

-  сістэмай навучання тым прадметам, якія па пэўных прычынах адсутніча- 
юць у дзяржаўным адукацыйным стандарце (напрыклад, мадэляванне, дызайн, 
скульптура і г. д.);

-  адукацыйнай сферай, якая гарантуе ахову і ўмацаванне фізічнага, 
псіхічнага і сацыяльнага здароўя вучняў, забяспечвае развіццё асобы з улікам 
яе індывідуальных асаблівасцей, матываў, інтарэсаў, каштоўнасных арыента- 
цый.

Н.І. Фунікава тлумачыць тэрмін “дадатковая адукацыя” як адзін з аспектаў 
варыятыўнай адукацыі. Галоўная мэта дадатковай адукацыі -  пашырыць і паг- 
лыбіць базавую адукацыю, развіць здольнасці і таленты дзяцей, задаволіць аду- 
кацыйныя патрэбы соцыуму. Дадатковая адукацыя рэалізуе адукацыйныя функ- 
цыі ў форме інтэлектуальных, псіхолага-педагагічных паслуг ва ўмовах вольнага 
часу дзяцей [3].

Важна разумець, што сучасная дадатковая адукацыя можа палепшыць якасць 
школьнай адукацыі: яна валодае значным адукацыйным і выхаваўчым патэнцы- 
ялам, які, на жаль, да гэтага часу ў дастатковай меры незапатрабаваны. Сапраў- 
ды, дадатковая адукацыя здольна ўнесці ўклад у забеспячэнне варыятыўнасці 
пачатковай і сярэдняй школы.

Установы дадатковай адукацыі прадастаўляюць велізарны спектр адукацый- 
ных паслуг, што рэалізуюцца ў аб’яднаннях па інтарэсах розных профіляў. ГэтаЭл

пацвярджае статыстыка. Сёння практычна кожны трэці школьнік краіны навед- 
вае ўстановы дадатковай адукацыі дзяцей і моладзі.

Аснову сучаснай дадатковай адукацыі дзяцей складае маштабны адукацый- 
ны блок, які аб’ядноўвае вялікую колькасць адукацыйных праграм. Яго прызна- 
чэнне -  задавальненне шматлікіх патрэбнасцей дзяцей праз пазнанне і зносіны, 
якія далёка не заўсёды могуць быць рэалізаваны ў рамках прадметнага навучан- 
ня ў школе. Многія дадатковыя адукацыйныя праграмы могуць стаць прамым 
працягам базавых адукацыйных праграм, істотна паглыбіць іх змест і пры гэтым 
даць дзецям актуальныя прыкладныя навыкі. Калі супастаўляць агульную аду- 
кацыю і дадатковую, то першая каштоўная, перш за ўсё, сваёй сістэмнасцю, 
другая -  магчымасцю індывідуалізаваць працэс сацыялізацыі.

Тэматыка адукацыйных праграм надзвычай разнастайная: асноўныя трады- 
цыйныя напрамкі ўстаноў дадатковай адукацыі -  мастацка-тэхнічны, эколага- 
біялагічны, турысцка-краязнаўчы, фізкультурна-спартыўны; новыя напрамкі -  
прадпрымальніцкая дзейнасць, тэхнічная творчасць і шмат іншых. Прыведзены 
пералік напрамкаў дадатковай адукацыі з ’яўляецца адкрытым і можа быць па- 
шыраны ў адпаведнасці з запытамі дзяцей і іх бацькоў, а таксама магчымасцямі 
той установы, дзе яна ажыццяўляецца.

У большасці сваёй заняткі ва ўстановах дадатковай адукацыі -  гэта рэаль- 
ная прафарыентацыя. Менавіта яны дапамагаюць будучаму абітурыенту набыць 
неабходныя веды і ўменні па спецыяльным дысцыплінам (напрыклад, па музы
кальным, харэаграфічным, эстрадным, выяўленчым і іншых напрамкам дзей
насці). Вялікая колькасць выпускнікоў дадзеных устаноў поспяхова вучацца на 
адпаведных факультэтах ВНУ і ССНУ. Важна адзначыць, што большасць агуль- 
наадукацыйных школ не забяспечваюць вучняў неабходнай падрыхтоўкай па 
гэтых напрамках.

Не падлягае сумненню, што сёння наша краіна, яе прамысловасць маюць 
патрэбу ў маладых тэхнічных кадрах высокага ўзроўню падрыхтоўкі, якія вало- 
даюць графічнымі спосабамі прыёму, захоўвання і перадачы навукова-тэхнічнай 
інфармацыі.

У цяперашні час, як адзначалася раней, графічная падрыхтоўка вучняў у 
агульнаадукацыйных установах ажыццяўляецца праз прадмет “Чарчэнне”. Ен 
накіраваны на фарміраванне ў вучняў такой сукупнасці рацыянальных прыёмаў 
чытання і выканання відарысаў, якія дапамогуць ім у той ці іншай ступені ары- 
ентавацца ў вялікім аб’ёме графічнай інфармацыі, далучацца да графічнай куль
туры, авалодваць графічнай мовай як сродкам зносін паміж людзьмі разнастай- 
ных прафесій, адаптавацца да працягу навучання ва ўстановах прафесійна-тэхнічнай, 
сярэдняй і вышэйшай адукацыі да ўдзелу ў практычнай дзейнасці. Але графіч- 
ныя пабудовы сустракаюцца таксама і на ўроках матэматыкі (пабудова графікаў 
і дыяграм), геаграфіі (асновы картаграфіі), працоўнага навучання (пабудова 
выкраек і схем) [4].

Як было выяўлена, графічная падрыхтоўка выпускнікоў агульнаадукацый
ных школ мае пэўныя недахопы. Разам з тым для наступления на некаторыя 
спецыяльнасці ВНУ, у прыватнасці “Архітэктура”, абітурыенты здаюць экзамен 
па чарчэнні, звяртаючыся пры гэтым за дапамогай да рэпетытараў.

Выхадам з гэтай сітуацыі ўяўляецца фарміраванне структурна-функцыяналь- 
най мадэлі графічнай падрыхтоўкі вучняў у сістэме дадатковай адукацыі, якая 
дапаможа вучню набыць неабходныя веды і ўменні па графічных дысцыплінах і 
развіць прасторавыя ўяўленні. Структурна-функцыянальная мадэль у дадзенымЭл

выпадку разглядаецца як цэласная сістэма графічнай падрыхтоўкі вучняў, якая 
складаецца з мэтавага, змястоўнага, працэсуальнага, кантрольна-ацэначнага бло- 
каў, узаемазвязаных паміж сабой. Кампаненты дадзенай мадэлі раскрываюць унут- 
раную арганізацыю працэсу фарміравання графічнай падрыхтоўкі вучняў, адказ- 
ваюць за ўзаемадзеянне элементаў дадзенага працэсу і маюць функцыянальнае 
прызначэнне. Кожны з названых кампанентаў мае змястоўнае напаўненне зыходзя- 
чы з функцый і спецыфікі даследчага працэсу. Дадзеная мадэль арыентуецца на 
ўстановы дадатковай адукацыі, бо было вызначана, што гэта сфера адукацыі вало- 
дае неабходнымі якасцямі для паспяховага ўкаранення графічнай падрыхтоўкі ў 
навучальны працэс.

Заключение
Такім чынам, завяршаючы размову аб патэнцыяле ўкаранення графічнай 

падрыхтоўкі ў дадатковую адукацыю, можна адзначыць, што прапанаваная струк- 
турна-функцыянальная мадэль дапаможа:

-  пашырыць веды вучняў па графічных дысцыплінах, сфарміраваць да іх 
павышаную цікавасць;

-  абудзіць вучэбна-даследчую актыўнасць навучэнцаў;
-  развіць прасторавае і творчае мысленне вучняў;
-  наблізіць утрыманне базавай адукацыі да сучасных патрэб грамадства і 

асобы;
-  прыстасаваць дзяцей да пэўных аспектаў жыцця ў сучасных умовах.
На падставе адзначанага можна зрабіць вывад аб тым, што ўкараненне графіч

най падрыхтоўкі, якая з ’яўляецца неад’емным фактарам фарміравання графічнай 
культуры і разам з тым развіцця абстрактнага мыслення, прасторавага ўяўлення, 
творчага патэнцыялу асобы, у сістэму дадатковай адукацыі з ’яўляецца выдат- 
ным варыянтам для вырашэння праблемы якасці графічнай падрыхтоўкі вучняў.

Sokolovskaya K. OPPORTUNITIES AND PROSPECTS OF GRAPHIC TRAINING 
INTRODUCTION IN THE SYSTEM OF ADDITIONAL EDUCATION.

The article reveals the features o f children’s additional education with a view  to define 
the opportunities for graphic training introduction in the educational process. Additional 
education has a considerable educational and pedagogical potential which can improve the 
quality o f school education. The introduction o f graphic preparation which is a necessary 
condition to form pupils’ graphic culture and develop their abstract thinking, creative potential, 
spatial recognition is a good option to improve the quality o f  graphic training in system  o f  
additional education.

Keywords: graphic preparation, additional education, introduction, structural-functional 
model, learning process.

